Stroper

Ek weet dat jy kom

want met die son agter jou rug

sien ek jou lang skaduwee

reeds oor die familie brug.
Ek weet dat jy kom

want in die stil agter woorde

verneem ek die fluister passie

van onhoorbare akkoorde.
Ek weet dat jy kom

want in onuitgesproke taal
kom jou naam meer dikwels voor

uit die ou bekende verhaal.

Ek weet dat jy kom

om tyd aan ewigheid te knoop

en jou onstuitbare mars

sal onomkeerbaar oor ons loop.
Vervagend verdof die helderblou lug
vergete verdwyn ons tydelike oorde

verwese verwaai vir die laaste maal
verwronge verward keep jy ons oop
die dag  as jy kom om te stroop...

